
ERAIKUNTZAREN KOSTUEN INDIZEA. 2024KO IRAILA 

 

Euskal AEko eraikuntzaren kostuak % 0,1 igo dira 
2024ko irailean   

 

Urte artean, 2024ko irailean, 2023ko irailarekin alderatuta, prezioen igoera 
% 1,9koa izan da 
 
2024ko irailean, Euskal AEko eraikuntzaren kostuen indizea % 0,1 igo da, aurreko hilarekin 
alderatuta, Eustatek landutako datuen arabera. 2023ko hilabete berarekin alderatuta, 
kostuak % 1,9 igo dira. 
 
Eraikingintzako kostuak % 0,2 igo dira, eta Obra Zibilekoak % 0,3 jaitsi dira. 2023ko 
irailarekin alderatuta, aldiz, prezioak % 2,0 igo dira Eraikingintzan eta % 1,2 Obra Zibilean.  
 

 
 

Aurreko hilabetearekin, 2024ko abuztuarekin, alderatuta, lehengaien kostuak % 0,1 igo 
dira, eta eskulanaren kostuek, berriz, ez dute aldaketarik izan. Urte arteko datuei 
dagokienez, lehengaien kostuaren igoera % 0,9koa izan da eta eskulanarena % 5,4koa. 
 
Lehengaien kostua hilabeteen artean % 0,2 igo da Eraikigintzan eta % 0,4 jaitsi da Obra 
Zibilean. Urte arteko bilakaeran, Eraikigintzako lehengaien kostuak % 1,1 igo dira eta Obra 
Zibileko lehengaien kostuek, berriz, ez dute aldaketarik izan. 

Eraikuntzaren sektorean kontsumitu diren eta 2024ko irailean, 2023ko irailarekin 
alderatuta, igoerarik handienak izan dituzten lehengaiak, azpisektore hauetakoak dira: 
Mineral ez-metalikoak (% 7,6), Altzarigintza (% 3,3) eta Material elektrikoa (% 3,0). Aldiz, 
sektoreko lehengaiak diren eta prezioetan jaitsierarik handiena izan duten produktuak 
ekoizten dituzten azpisektore nagusiak honako hauek izan dira: Energia elektrikoa eta 
gasa, % 26,5eko jaitsiera izan dute; Petrolioa fintzea, % 26,1ekoa; eta Zuraren eta 
kortxoaren industria, % 14,1ekoa. 

